
采地黃者

作者：白居易　唐

本作品收錄於《全唐詩/卷424》和《白氏長慶集/卷001》

麥死春不雨，禾損秋早霜。

歲晏無口食，田中采地黃。

采之將何用，持以易餱糧。

淩晨荷鋤去，薄暮不盈筐。

攜來朱門家，賣與白面郎。

與君啖肥馬，可使照地光。

願易馬殘粟，救此苦饑腸。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


